
 

  



 

  



 

  



  
, אבער נאך אלס איז א וואך יבעראס'איז שוין טאקע פארביי 

די געשפרעך ביים היימישן ציבור די געהויבענע "מעמד כבוד 
התורה" וועלכע איז אפגעראכטן געווארן פארגאנגענעם 
זונטאג לס' אלה פקודי המשכן משכן העדות כ"ו אדר א' 

ילדי התלמוד תורה  120חתני התורה אריבער  פאר דיתשפ"ב 
פון כיתה ה' און  -פון די פינעף עלטסטע כיתות אין חדר 

יאר זיך  די לעצטעוועלכע האבן זוכה געווען במשך  -העכער 
צו שטעלן צום פארהער אויף די בלעטער גמרא וואס זיי 
האבן געלערנט אין די פריערדיגע יארן, און אזוי ארום ווען 
מ'האט געענדיגט דעם יאר איז געווען א בחינה פון אשרי מי 

עדער האט געקענט קלאר שבא לכאן "ותלמודו בידו", י
כמונח בקופסא די בלעטער גמרא וואס מ'האט געלערנט פון 
ווען מ'האט אנגעהויבן צו לערנען גמרא און משניות ביזן 

היינטיגן טאג ווי חז"ל זאגן שיהיו דברי תורה מחודדין בפיך 
 שאם ישאלך אדם אל תגמגם.

 

געשטעלט געווארן מיט די חבורת "ותלמודו בידו" איז אויפ
יאר צוריק אין תלמוד תורה, און עס האט ב"ה  10קרוב צו 

זייער שטארק מצליח געווען למעלה מן המשוער, די קינדער 
נישט אין צייט  -זיצן און לערנען אין זייערע אייגענע צייטן 

רייסן זיך אוועק פון די צייט פון שפילן וכדו' און זיי  -פון חדר 

אזייגער  8ביז  7ביהמ"ד יעדע נאכט פון  זיי קומען אין
 יואל בר"נ קליין הרב ר'אונטער די אויפזוכט פונעם משגיח 

און דארט זיצן די קינדער מיט זייערע חברותות און  שליט"א

זיי חזר'ן איבער אויף די אלטע לימודים וואס מ'האט 
געלערנט אין חדר די פארגאנגענע יארן, און דערנאך שטעלן 

הרב ר' שבתי ום פארהער ביי די חשוב'ע בוחנים זיי זיך צ
, שליט"א שליט"א און הרב ר' עזריאל שווארץ יעקב פוקס

מיט א ספעציעלן סדר ווען יעדער קען זיך פארהערן צוויי 
אדער דריי מאל א וואך אויף איין בלאט גמרא, און קובץ על 
יד ירבה אז ביז סוף יאר קענען די קינדער צוקומען זיך צו 

ווער עס  .הערן אויף איבער הונדערט בלעטער גמראפאר
פאלט נאר אמאל אריין אין ביהמ"ד אין די צייט, קען נישט 
גענוג אפוואונדערן ווי עס זיצן קינדער און בעטן זיך ביי די 

בוחנים פארהער מיך נאך א בלאט און נאך א בלאט, נישט 
ת איינמאל קען מען זעהן קינדערלעך אנגעטוהן מיט בגדי שב

קומען צו גיין אינמיטן א חתונה פון זייער ברודער אדער 
קינד ווייל זיי ווילן נישט פארפאסן קיין איין טאג -שוועסטער

 פון די פארהער. 

די חבורה איז ספעציעל אויסגעשטעלט אויף א אופן וואס 
עס זאל זיין שוה לכל נפש, און קיינער זאל נישט ארויספאלן 
חלילה, די חבורה האט זיך קונה געווען א שם טוב אין די 
 לעצטע צייט, אזש פון אסאך תלמוד תורה'ס אין שטאט

 

 



 

  

קומט מען פרעגן ווי אזוי מ'האט אזוי מצליח געווען און 
מ'פראבירט עס נאכצומאכן, אויך די הנהלת הישיבה קטנה 

 אז מ'דערקענט א ת"תהאט זיך געוואנדן צו די מנהלים פון 
גרויסע שינוי לטובה אויף די קינדער וואס קומען ארויף פון 

געגרינדערט געווארן אט די חבורה, תלמוד תורה זינט עס איז 
בויט און זיי זענען מער געדי בחורים קומען ארויף אין ישיבה 

שולט אין די אלע צענדליגע פרקים גמרא און משניות וואס 
 . תלמוד תורה אין ןיארזיי האבן געלערנט במשך פון די 

א באזונדערע חבורה איז געאייגנט פאר די תלמידי מכינה 
לישיבה קטנה מיטן נאמען "קנין קידושין" וואס צוליב זייערע 
סדרים אין ת"ת קענען זיי זיך נישט באטייליגן אינעם סדר פון 
מתמידים ביינאכט, דעריבער איז באשטימט געווארן פאר זיי 

יי קומען זיך א ספעציעלן סדר אין די מיטאג שעות וואו ז
שטעלן צום פארהער אויף די בלעטער פון מסכת קידושין 
וואס זיי האבן געלערנט ביי דעם בוחן הרב ר' שמואל ברש"צ 
שטרול שליט"א מיטן ציהל אז ביז צום ענדע פונעם יאר זאלן 

זיי זוכה זיין צו מסיים זיין און זיך שטעלן צום פארהער אויף 
 יא. גאנץ מסכת קידושין בסיעתא דשמ

פון יאר צו יאר האט ב"ה געשטיגן די חבורה בכמות ובאיכות, 
וואו עס איז אויך געגרינדערט געווארן נאך א חבורה מיטן 
נאמען "תורתם משתמרת" וואס איז געאייגענט זיך צו 

מספר  ערדפארהערן מערערע בלעטער אויפאמאל, ווי אויך 
ר הדפים האט זיך געטאפלט און געטריפלט, און דאס יא

זענען אלע קינדער אינאיינעם אנגעקומען צו דעם 
בלעטער  קרוב צו צעהן טויזענטאומגלויבליכן נומער פון 

גמרא, דעריבער איז נישט קיין וואונדער פארוואס עס האט 
געהערשט אזא התרגשות דקדושה ביי די קינדער און 

 גרויסן מעמד.   םעלטערן און די הנהלת הת"ת גרייטנדיג זיך צו

אויף  יארן איז פארגעקומען די מסיבה אין די פריערדיגע אויב
א קלענערן פארנעם נאר פאר די קינדער אליין, האט אבער 

די הנהלה באשלאסן אז אזא מעמד דארף צו זיין מיט היי יאר 
די באטייליגונג פון די עלטערן און זיידעס, ווי עס וועט 

אני", מקויים ווערן דעם פסוק "אם חכם בני ישמח לבי גם 
וואס דאס וועט אויך שטארק מעודד זיין די קינדער אויף צו 

 .הגדיל תורה ולהאדירהגיין ווייטער מחיל אל חיל ל

 

מיט עטליכע וואכן צוריק איז אנגעקומען די בשורה טובה אז 
די געטרייע הנהלת מוסדות יטב לב פון אמעריקא וועלן זיך 

ינעם מעמד נהדר און צוקוקן מיט די אי"ה אויך באטייליגן א
אייגענע אויגן אז זייער האראוואניע איז נישט לריק, ווען יום 

צו אהער מיט מסירות נפש ולילה לא ישבותו און זיי זארגן 
שטעלן מידי חודש בחודשו די תמיכות פאר די הנהלת 

 עוז.מ'זאל קענען ווייטער אנגיין ביתר שאת וביתר המוסדות 

דבר בעתו מה טוב, אזוי ווי די הנהלת מוסדות יטב לב פון 
 אמעריקא האבן באשלאסן צו קומען זיך באטייליגן מיט די 

 

שמחה הרוממה אין שטוב פון הרה"ח ר' יחזקאל ראטער 



 

  

שמחה הרוממה אין שטוב פון הרה"ח ר' יחזקאל ראטער 
שליט"א חבר הנהלה און רוח החיים פון מוסדותינו וקהילתינו 

מצוה  הק', האט די הנהלת הת"ת באשלאסן אז די מסיבה של
 וועט היי יאר פארקומען אין יענע צייט, כדי אז די געטרייע

הנהלת מוסדות יטב לב זאלן קענען באשיינען די מסיבה 
 לכבודה של תורה. 

 

די מיט אנגעפאנגען  מען מיט גרויס פרייד האט
ווען דער טאג פיבערהאפטיגע הכנות צום גרויסן מעמד, 

ווי מ'וועט זיך יז באשטימט געווארן זונטאג פרשת פקודי א
 צוזאם נעמען לשוש ולשמוח בשמחת התורה.

ווי אויך איז ארויס געשיקט געווארן ספעציעלע הזמנות פאר 
זיי זאלן זיך קומען  באבעס די חשוב'ע עלטערן זיידעס און

באטייליגן מיט די מסיבה בשמחת בניהם ונכדיהם, און 
עקסטערע הזמנות איז געשיקט געווארן פאר די קינדער די 

 חתני התורה.

 

ערליכע און פראכטפולע מסיבה איז פארגעקומען ברוב הדי 
וועלכער  זכרון מאיראין  המפוארפאר והדר אין בית המדרש 

על דעקארירט געווארן אויף א זעלטענעם איז ספעצי
 עלעגאנטן פארנעם כראוי וכיאות לכבודה של תורה

ביז א קורצע צייט איז שוין די ביהמ"ד געווען איבער געפילט 
מיט די טאטעס און זיידעס פון די ילדי הת"ת וועלכע זענען 
געקומען זיך מיטפרייען בשמחת בניהם די חתני התורה, און 

זרת נשים געווען אפן פאר די מאמעס און אויך איז די ע
באבעס, צוליב מאנגל אין פלאץ איז נישט ערלויבט געווארן 
קיין אריינגאנג נאר מיט א ספעציעלן קארטל וואס איז אהיים 

 געשיקט געווארן מיט די הזמנות.

וויבאלד מ'האט געוואלט ענדיגן די מעמד פריה כדי נישט צו 
ומארגנס, האט זיך די מסיבה שטערן די סדרים פון די חדר צ

אזייגער אווענט, צו די באשטימטע  5אנגעהויבן פונקטליך 
צייט זענען אריינגעקומען די חתני התורה די צעירי צאן 
קדשים אנגעטוהן מיט בגדי שבת מיט א יו"ט'דיגע שטימונג, 

און זיי זענען באלד פלאצירט געווארן לויט די סדר פון די 
 פון די צוויי זייטןע בימות הכבוד כיתות אויף די הערליכ

  .לענגאויס דעם ביהמ"ד

 

אויף אַ מוסטערהאפטיגע געווארן איז אויסגעשטעלט  אויך
 אויפן מזרח וואנט פונעם בית המדרששיינעם אויסשטעל, 

 מתנותהערליכע די פונעם ארון הקודש פון די צוויי זייטן 
 

 



 

  

די ספרי "לב אהרן" פון כ"ק מרן רבינו  פאר די חתני התורה
 .הגה"ק שליט"א

די פרסים פאר די מסיבה איז נתנדב געווארן דורך ידידינו 

רודצו"ח מוה"ר שמואל חיים הרבני הנגיד הנכבד החשובים 
בראך הי"ו מנכבדי קהילתינו הק' אין בארא פארק יע"א, 

 דצו"חאינאיינעם מיט זיין חשוב'ן זוהן הרבני הנגיד הנכבד רו
מראשי קהילתינו הק' אין  הי"ואברהם בראך מוה"ר 

מיט א קורצע צייט צוריק וועלכער האט  וויליאמסבורג יע"א
יינעם מיט ש"ב הרבני הנגיד הנכבד געוויילט אין ארה"ק אינא

ם יהושע גלאנץ הי"ו מגדולי עסקני רודצו"ח מוה"ר אברה
זייער  קהילתינו ומוסדותינו הק' בקרית יואל יע"א און ביי

 -באזוך אין ת"ת האבן זיי געגרינדעט דעם "קרן פרסים 
אומפארגעסליכן זייער לשמו ולזכרו פון שרגא ליחזקאל" 

הרבני החשוב הטפסר המרומם מוה"ר יחזקאל שרגא  זיידע
ב"ר שלמה יודא בראך ז"ל פון עיה"ק ירושלים ת"ו וועלכער 

ע איז געווען א געטרייער סאלדאט פאר מרן רביה"ק זי"

שטייענדיג לימין קדשו בהנהלת מוסדותינו הק' בעיר ה' 
מיט א זעלטענע געטריישאפט און איבער בגוף ובממון שמה 

 . געגעבנקייט עד אין לשער

 

זמירות פאסיגע מיט קינדער האבן געעפנט דעם מעמד די 
לכבוד המאורע אויף די  ספעציעלע ניגוניםשירות ותשבחות, 

ווערטער "אשרי מי שבא לכאן ותלמודו בידו", דערנאך האבן 
 תורה. ה של ניגונים לכבודשיינע נאך זיי ממשיך געווען מיט 

 

דער מנהל רוחני  מיט דברי פתיחהדאן האט אויפגעטרויטן 
, שליט"א אלעזר יונה שטיינמעטץפון תלמוד תורה הרה"ג ר' 

האט מיט קורצע פאסיגע ווערטער ארויס ר וועלכע
געברענגט די גרויסע שמחה פונעם היינטיגן טאג וואס מיר 
זענען זיך צוזאם געקומען אפצוגעבן דעם ריכטיגן כבוד 

 התורה פאר די חשוב'ע קינדער די חתני התורה.

ער מכבד געווען מיט א דרשה לכבוד המאורע  האטדערביי 
יט"א ר"מ בישיבה"ק, וועלכער הרה"ג ר' נחמן ברוך שיף של

האט אליינס געהאט די זכיה צו דינען עטליכע יאר אלס בוחן 
אין אט די חשוב'ע חבורה, און אינו דומה שמיעה לראיה האט 
ער מיט די אייגענע אויגן צוגעזעהן דעם מחזה הוד רבה 
תפארה ווי אזוי די קינדער שטעלן זיך צום פארהער מדי יום 

 נפלאה וברורה. ביומו מיט א ידיעה

ר' נחמן ברוך וועלכער האט זיך קונה שם געווען אלס נואם 
בחסד עליון און פה מפיק מרגליות, האט טאקע שטארק 
באצויבערט די ילדי התשב"ר מיט זיין שטארקע 

 א קרוב צוסרייכע דרשה וואס האט זיך פארצויגן אינהאלט
 

 



 

  

, די קינדער האבן זייער שיין מיטגעהאלטן און צייט שעה
 ונגען מיט דארשט יעדעס ווארט, ווען אינמיטן האט ערגעשל

פארפאסטן ניגון אויף די -אויסגעלערנט א נייעם אייגן
ווערטער "כי הם חיינו ואורך ימינו" וואס די קינדער האבן 

גלייך אויפגעכאפט און שיין מיטגעזינגען עטליכע מאל 
  אינמיטן די דרשה. 

 

מען ענטפאנגען די חשוב'ע געסט, די געטרייע האט  דאן
ב וועלכע זענען געקומען באשיינען הנהלת מוסדות יטב ל

עטליכע קינדער פון ת"ת האבן  דעם מעמד. וואו
כע שיינע גראמען צו ענטפאנגען די הערליאויפגעטרויטן מיט 

חשוב'ע געסט, ארומרעדנדיג בשבח הנהלת מוסדות יטב לב 
קושר צו אונז "מים רבים לא יוכלו וועלכע זענען אזוי מ

לכבות את האהבה ונהרות לא ישטפוה" אפילו די פילע 
וואסער'ן וואס טיילן אפ צווישן אונז און זיי זענען 
דערווייטערט בריחוק מקום, פונדעסטוועגן זענען זיי אזוי 
נאנט צו אונז בקירוב הלב, און זארגן פאר אונז לבל יחסר 

 שט פעלן בגשמיות וברוחניות. המזג עס זאל אונז גארני

דערביי האבן די קינדער אויסגעפירט מיט די הייסע ווארימע 
תפילה וואס זיי זענען יעדן טאג מתפלל אין חדר אויף די 
חשוב'ע תומכים פון מוסדות יטב לב, מיט דעם זעלבן תפילה 
ארויס זאגנדיג די אלע נעמען פון די עוסקים במלאכת 

ים פון מוסדות יטב לב מיט זייער הקודש די געטרייע עסקנ
מאמעס נאמען, אז זיי זאלן מצליח זיין מיט זייער הייליגע 
ארבעט ביתר שאת וביתר עוז, און זיי זאלן זעהן תענוג ונחת 

דקדושה פון די אייגענע קינדער מתוך הרחבת הדעת 
 דקדושה וכל טוב סלה.

 

יקותיאל ג ר' הרה"האט אויפגעטרויטן דער מנהל רוחני  דאן
רב אפסי ארץ נאנאש וועלכער האט שליט"א  יצחק בראך

מסיבת לזמן הזה" צו די ברוך שהחיינו וקיימנו אויסגערופן "
נאך דעם וואס די תלמידי הת"ת האבן זוכה כבוד התורה 

 טויזנטער געווען צו לערנען און חזר'ן במשך דעם יאר
 .ם להודותאילו פינו מלא אין אנחנו מספיקיבלעטער גמרא, 

דער חשוב'ער מנהל האט ספעציעל ארויס געברענגט די 
גרויסקייט און חשיבות פון אט די הייליגע חבורה ווען קינדער 
רייסן זיך אוועק פון זייער אייגענע צייט און אנשטאט זיך צו 
גיין שפילן רייסט מען זיך אוועק און מ'גייט אין ביהמ"ד זיך 

נאך א בלאט גמרא, יעדן פארהערן נאך א בלאט גמרא און 
טאג מדי יום ביומו ומדי חודש בחודשו קומט מען לערנען 
מיט גרויס התמדה און נאר אזוי האבן זיי זוכה געווען צו 
צוקומען צו אזעלכע גוטע תוצאות זיך צו שטעלן צום 

 פארהער אויף אזויפיל בלעטער גמרא בע"פ.

 



 

  

יאר איז דא א גרויסע -דער מנהל האט ממשיך געווען, היי
כיתה מכינה  - כיתה ט'חידוש אין חדר, אז די קינדער פון 

האבן זיך אונטער גענומען מסיים צו זיין און  -לישיבה קטנה 
זיך שטעלן צום פארהער אויף גאנץ מסכת קידושין, וואו יעדן 

יט פון מיטאג און טאג רייסן זיי זיך אוועק פון די אייגענע צי
קומען אין ביהמ"ד זיך פארהערן אין ראם פון חבורת "קנין 
קידושין" ביז ווען זיי וועלן אי"ה זוכה זיין סוף יאר זיך צו צו 
שטעלן צום פארהער אויף גאנץ מסכת קידושין און אזוי 
ארויפגיין אין ישיבה קטנה, וועט עס זיכער האבן א גרויסע 

 אויף ווייטער. השפעה אויף זייער הצלחה

ביי דעם געלעגנהייט האט דער מנהל זיך ספעציעל 
באדאנקט פאר די חשוב'ע בוחנים און דער משגיחים וואס 
געבן זיך אוועק פאר יעדן תלמיד עקסטער זאל מצליח זיין 
און קענען אנקומען צו די העכסטע וואס עס איז נאר שייך כל 

 אחד לפי דרגא דילי'.

ס געברענגט לשבח ולתהילה פאר הר"ר ווי אויך האט ער ארוי
אהרן מאיר ווייס הי"ו ואתו עמו די חשוב'ע יונגעלייט עסקני 
קהילתינו הק' וועלכע האבן זיך אוועק געגעבן בלב ובנפש 

 למען הצלחת המסיבה. 

דאן האט ער ספעציעל באגריסט די חשוב'ע געסט וועלכע 
עמד די זענען געקומען זיך באטייליגן אינעם געהויבענעם מ

חשוב'ע געטרייע חברי הנהלת מוסדות יטב לב בארה"ב, וואס 
געבן זיך אוועק מיט א זעלטענע געטריישאפט און איבער 
געגעבנקייט יום ולילה לא ישבותו פאר די הצלחה פון 
מוסדותינו הק', בראש ובראשונה מוה"ר מאיר נפתלי פערל 

"ר בן הי"ו מנהל מוסדות יטב לב, און משנהו בדומה לו מוה
ציון אברהם כהן הי"ו מנהל האפיס פון מוסדות יטב לב, 

ואתם עמם מוה"ר יואל בראווער הי"ו וועלכער געבט זיך 
אוועק ספעציעל פאר'ן קרן הבנין פון די נייע מיידל שולע. ווי 
אויך האט ער באגריסט א חשובער גאסט וואס איז ספעציעל 

אהרן דוב הלוי געטריי פאר קהילתינו ומוסדותינו הק' מוה"ר 
געטטער הי"ו מנכבדי קהילתינו הק' אין בארא פארק. און 
אחרון חביב האט ער באגריסט נאך א חשוב'ן גאסט א ידיד 
נאמן מוה"ר זלמן לייב סופר הי"ו וועלכער איז ברייט באקאנט 
מיט זיין לב טוב פאר יעדן און ספעציעל שטייט ער לימין 

 קהילתינו בכל עת ובכל שעה.

ויך האט ער ארויס געברענגט דבר שבח ותהילה פאר אזוי א
געגרינדערטע קרן פרסים -די חשוב'ע נדבנים פונעם ניי

מוה"ר שמואל חיים הרבני הנגיד הנכבד "שרגא ליחזקאל" 

בראך הי"ו מנכבדי קהילתינו הק' אין בארא פארק יע"א, 
אינאיינעם מיט זיין חשוב'ן זוהן הרבני הנגיד הנכבד רודצו"ח 

מראשי קהילתינו הק' אין הי"ו אברהם בראך  מוה"ר
וויליאמסבורג יע"א וואס אויסער זייער געטריישאפט בלב 
ובנפש בגוף ובממון פאר אלע צרכי קהילתינו ומוסדותינו הק' 
דאהי אין בני ברק, וואס עינם ולבם שם כל הימים, האבן זיי 
 אוועק אצינד צוגעלייגט נאך א רינגעלע אין די הייליגע קייט
פון זייער מעשי צדקה וחסד און אויפגעשטעלט דעם נייעם 
"קרן פרסים" פאר די ילדי הת"ת און בזכותם זענען מיר היינט 

 .לתפארתוזוכה צו אהער שטעלן אזא שיינע מסיבה לשם 

 



 

  

מיט א הייסע תפילה האט דער חשוב'ער מנהל צוגעענדיגט 
תך בפינו את דברי תור' אלקינו והערב נא המעין הפתיחה, 

לנו יודעי אנחנו וצאצאינו כו הובפיות עמך בית ישראל ונהי
 .שמך ולומדי תורתך לשמה

 

דערנאך איז דער ביהמ"ד פארוואנדלט געווארן אין א מצב 
מ'האט געקענט שפירן אין די לופט די פון קבלת התורה 

די ווען אזוי ווי יו"ט שבועות, געהויבענע אטמאספערע 
"אהבה רבה" ניגון  הייליגע יזינגען דגעצוזאמען  ןהאבקינדער 

וואס מ'זינגט יו"ט שבועות ווי מ'בעט אז דער אויבערשטער 
זאל באלייכטן אונזערע אויגן מ'זאל קענעם פארשטיין דאס 
לערנען און זוכה זיין ללמוד וללמד לשמור ולעשות ולקיים 

 את כל דברי תלמוד תורתיך.

ומען דעם גאנצן ציבור התרגשות דקדושה האט ארומגענא 
ווען די קינדער האבן אינאיינעם געזונגען דעם "אהבה רבה" 
ניגון מיט גרויס התעוררות, די עלטערן האבן פארגאסן הייסע 

זיי זאלן מצליח קינדער די מיט טרערן בעטנדיג אינאיינעם 
זיין בלימוד התורה, מ'האט ממש געקענט אנטאפן אין די 

 יט וואס האט געהערשט אין ביהמ"ד. די ערנסטקי לופט

 

אויפגעטרויטן ווידער עטליכע קינדער פון ת"ת  האבן דערנאך
ווארימע און הארציגע דברי חרוזים  זייערמיט 

ווי זיי האבן זיך אליינס נישט  ארויסצוברענגען זייערע געפילן
געגלייבט אז מ'וועט אנקומען ביזן היינטיגן טאג, און וויפיל 
תפילות און טרערן די עלטערן האבן מתפלל געווען אז זיי 
זאלן מצליח זיין בתורה וביר"ש, און היינט נאכט ווען מ'האט 
ב"ה זוכה געווען צו שניידן די פירות איז די שמחה אזוי גרויס 

 ף אזא גרויסן פארנעם.אוי

 

דאן האט הרב הגאון רבי יהושע צבי יאזשעף שליט"א מו"ץ 
דקהילתינו הק' אויפגעטרויטן לכבוד דודו וש"ב די חשוב'ע 
פטרוני קרן פרסים "שרגא ליחזקאל" ווי ער האט ארויס 
געברענגט לשבח ולתהילה די חשוב'ע חתני התורה, און די 

ועלכע האבן די זכיה צו אויסהאלטן און חשוב'ע נדבנים ו
צושטעלן די פרסים פאר די יונגע צורבא מרבנן, און חלק 
כחלק יאכלו דער זכות פון הבל פיהם של תשב"ר וועט זיי 

 ם לטובה.מגין זיין צו געהאלפן ווערן בכל משאלות לב

 

 



 

  

 הערליכענאכדעם האט זיך דער ציבור צוגעהערט צו די 

אברהם  הרה"ג ר'רשה פון איינער פון די חשוב'ע עלטערן ד
זיינע רגשי ארויס געברענגט וועלכער האט , שליט"א גליק

הלב אלס א טאטע וואס ער זעהט די פירות פון די כוחות 
וואס מ'לייגט אריין אין זיי אין חדר, בפרט אין די חבורה פון 

זייער "ותלמודו בידו", ווען די קינדער געבן אוועק פון 
אייגענע צייט און אגאנצן טאג זענען די קינדער פארנומען 

 ארום די תורה.

 

דאן איז פארגעקומען די גרויסע מעמד חלוקת פרסים ווי עס 

איז פארטיילט געווארן אויף גאר א שיינעם סדר די 
ספעציעלע סעט ספרים "לב אהרן" פון כ"ק מרן רבינו הגה"ק 

ויך די "מתנה קארטלעך" פאר די חתני התורה שליט"א, ווי א
מיט וואס די קינדער וועלן זיך קענען איינרישן נאך ספרים כל 
אחד לפי דרגתו, די קינדער זענען ארויף געקומען אויפן 

אן לויט די סדר פון די כיתות און דער חשוב'ער מנהל -אויבן
 רוחני הרה"ג ר' אלעזר יונה שטיינמעטץ שליט"א האט זיי

 בער געגעבן די ספעציעלע מתנות און קארטלעך. אי

 

ווי א עלעקטערישן שטראם זענען די קינדער די חתני התורה 
, ווי עס איז לכבודה של תורהארויס אין א הילכיגן טאנץ 

געווען קענטיג אויף זייערע איידעלע פנימ'ער די שמחת 
ויבענע טאג, התורה אז זיי האבן זוכה געווען צו אזא געה

 שישו ושמחו בשמחת תורה כי היא לנו עוז ואורה.

ארום ניין אזייגער ביינאכט האט מען געענדיגט דעם מעמד 
און די קינדער זענען אהיים געגאנגען מיט געהויבענע 
געמיטער פיל מיט חיזוק אויפן עבר און קבלה על העתיד אז 

יל אל חיל צו אלה וכאלה יוסיף צו גיין ווייטער און ווייטער מח
לערנען און זיך פארהערן כהנה וכהנה ללמוד ולסיים פרקים 

 און מסכתות ביתר שאת וביתר עוז.

 V 

